1. კითხვა:

ბავშვის არასტაციონარულ სამედიცინო დაწესებულებაში დაბადების შემთხვევაში, ვინ არის ვალდებული მასზე ელექტრონული ცნობის შევსებაზე იმ შემთხვევაში, როცა დედა და ახალშობილი მშობიარობის შემდეგ განთავსდნენ სტაციონარულ სამედიცინო დაწესებულებაში.
პასუხი:

ჯანმრთელობის დაცვის დაწესებულების გარეთ ბავშვის დაბადებისა და შემდეგ სტაციონარში მოთავსების შემთხვევაში, სტაციონარიული დაწესებულების მიერ  არ ივსება დაბადების შესახებ ცნობა ცნობა, ამ დროს ხდება იურიდიული მნიშვნელობის ფაქტის დადგენა, რასაც, დაინტერესებული პირის განცხადების საფუძვლეზე, ახორციელებს სამოაქალაქო აქტების რეგისტრაციის ორგანოს ტერიტორიული სამსახური, ‘’სამოქალქო აქტების რეგისტრაციის შესახებ’’ კანონით დადგენილი წესით.
’’აკრძალულია ცნობის შევსება, თუ დაბადების ფაქტი არ დადგა სამედიცინო დაწესებულებაში’’. – (’’პიროვნების დაბადების თაობაზე გასაცემი – დაბადების შესახებ სამედიცინო ცნობის, გარდაცვალების თაობაზე – გარდაცვალების შესახებ სამედიცინო ცნობის ფორმების, მათი შევსებისა და გაცემის ინსტრუქციების დამტკიცების შესახებ’’ საქართველოს შრომის, ჯანმრთელობისა და სოციალური დაცვის მინისტრის 2011 წლის 14 იანვრის №8/ნ ბრძანება). 
’’ჯანმრთელობის დაცვის დაწესებულების გარეთ დაბადებული ბავშვის დაბადების რეგისტრაციის საფუძველია უფლებამოსილი ორგანოს გადაწყვეტილება ბავშვის დაბადების იურიდიული მნიშვნელობის მქონე ფაქტის დადგენის შესახებ. (სამოქალაქო აქტების რეგისტრაციის შესახებ’’ კანონი მუხ.29.)

2. კითხვა:
თუ ბავშვი ითვლება ცოცხლადშობილად და მასზე შედგა დაბადების ელექტრონული ცნობა, მაგრამ ხანმოკლე სიცოცხლის შემდეგ გარდაიცვალა, როგორ შევავსოთ გარდაცვალების ცნობა განსაზღვრულ ვადებში, თუ ჯერ დაბადების რეგისტრაცია არ მომხდარა და შესაბამისად არ ვიცით ბავშვის პირადი ნომერი.

პასუხი
:

პირადი ნომრის გრაფა არ შეივსება. მოინიშნება „უცნობი პირადი ნომერი“, ხოლო პირადი მონაცემები შეიტანება ხელით.
3. კითხვა:

რომელი თარიღიდან აითვლება ელექტრონული ცნობის შევსებისთვის განკუთვნილი ვადა (გარდაცვალების შემთხვევაში, გარდაცვალების თარიღიდან თუ ამ ფაქტის სამედიცინო დაწესებულებისთვის შეტყობინების თარიღიდან) და რამდენი სამუშაო და არაკალენდარულ დღეში უნდა მიეწოდოს სამოქალაქო რეესტრს დაბადების და გარდაცვალების ელექტრონული ცნობა.
პასუხი:

დაბადების შესახებ შეტყობინება უნდა გაკეთდეს ბავშვის დაბადებიდა 5 დღის ვადაში, გარდაცვალების შეტყობინება - ცნობის გაცემიდან 5 სამუშაო დღის ვადაში.(სამოქალაქო აქტების რეგისტრაციის შესახებ’’ კანონი მუხ. 241,  მუხ.88)
4. კითხვა:

გარდაცვალების ცნობაში მოცემულ გარდაცვალების თარიღად ითვლება მოკვლეული ინფორმაციით დადგენილი გარდაცვალების სავარაუდო თარიღი თუ გვამის დათვალიერების თარიღი. 

პასუხი:

რამდენადაც გრაფა ითვალისწინებს სიკვდილის თარიღს და არა გვამის დათავლიერების თარიღს, გრაფაში უნდა მიეთითოს სიკვდილის ფაქტის დადგომის თარიღი/სავარაუდო თარიღი.
5. კითხვა:

ვინ ავსებს რაიონულ ამბულატორიულ დაწესებულებაზე ტერიტორიული პრინციპით მიწერილი პიროვნების გარდაცვალების ელექტრონულ ცნობას, თუ გარდაცვალების ფაქტი სხვა რაიონში დაფიქსირდა.

პასუხი:
ტერიტორიული შეზღუდვა არ არსებობს, რომელი დაწესებულებისთვისაც გახდება ცნობილი, ის არის ვალდებული შეტყობინების გაკეთებისთვის, შესაძლებელია რამდენმე დაწესებულების მიერ გაკეთდეს ერთდროული შეტყობინება, რის შემდგომაც, მიღებული ინფორმაცია დადარდება სააგენტოს მიერ.
6. კითხვა:

გარდაცვალების შესახებ ელექტრონული ცნობის რეგისტრაციამდე რა დოკუმენტაციის გაცემა შეიძლება გარდაცვლილის ოჯახისთვის, რომელსაც ცნობა სასწრაფოდ სჭირდება გარდაცვლილის ტრანსპორტირებისათვის ან სარიტუალო პროცედურების მოსაგვარებლად.
პასუხი:

იმ დრომდე, სანამ მოხდება გარდაცვალების რეგისტრაციის მოწმობის აღება, ისეთი საჭიროებისათვის როგორიცაა გადასვენება, სარიტუალო და ა.შ. ცნობად შეიძლება გამოყენებული იქნეს დაწესებულების მიერ ელექტრონულად შევსებული და ამობეჭდილი შეტყობინების ფორმა, რისთვისაც გარდაცვლილის კანონიერი წარმომადგენელი უფლებამოსილია დაწესებულებისგან მიიღოს მატერიალურად ამობეჭდილი და  დამოწმებული ცნობის ასლი
, უფასოდ. 
7. კითხვა:

თუ გარდაცვალების ფაქტი დაფიქსირდა სამედიცინო დაწესებულებაში ან ამბულატორიული დაწესებულების ექიმის მიერ, ხოლო ამის შემდეგ გვამი გადაასვენეს პროზექტურაში ან სხვა დაწესებულებაში ექსპერტიზის მიზნით, ვის ევალება ელექტრონული ცნობის შევსება.

პასუხი:

რამდენადაც გარდაცვალების შეტყობინების ვალდებულება არსებობს პრაქტიკულად ყველა დაწესებულებისთვის, რომელი დაწესებულებისთვისაც ცნობილი გახდება გარდაცვალების ფაქტი, მასვე წარმოეშობა შეტყობინების ვალდებულება. შეტყობინების დუბლირების შემთხვევაში, ეს ინფორმაცია გაიცხრილება სააგენტოს მიერ.
8. კითხვა:

ხშირად გარდაცვალების უშუალო მიზეზი საკმაოდ სტანდარტულია. მაგალითად, გულის იშემიური დაავადებებისას გარდაცვალების მიზეზი გულის უკმარისობაა. ამ შემთხვევაში მათგან რომელი დაავადება უნდა მიეთითოს გარდაცვალების უშუალო მიზეზად.
პასუხი:
სიკვდილის მიზეზის ჩაწერა ხდება სისტემატიზებული მიზეზების – ავადმყოფობათა და ჯანმრთელობასთან დაკავშირებული პრობლემების საერთაშორისო სტატისტიკური კლასიფიკაციის მე-10 გადახედვის (ICD10) მიხედვით, შესაბამისი კოდური აღნიშვნის და კოდის შესაბამისი მიზეზის/მიზეზების სრული დასახელების მითითებით.
ცნობის მე-13 პუნქტის შევსება ხდება შემდეგნაირად:

 „ა” ქვეპუნქტში იწერება სიკვდილის უშუალო მიზეზი (ძირითადი ავადმყოფობა ან მისი გართულება, პათოლოგიური პროცესი);
თუ „ა” ქვეპუნქტში ჩაიწერება ძირითადი ავადმყოფობა, მაშინ, შემდეგი ქვეპუნქტები აღარ ივსება;
თუ „ა” ქვეპუნქტში სიკვდილის უშუალო მიზეზად ჩაიწერება ძირითადი ავადმყოფობის გართულება მეორე ავადმყოფობის სახით ან პათოლოგიური პროცესი, ივსება „ბ” ქვეპუნქტიც, რომელშიც იწერება ძირითადი ავადმყოფობა, რომელმაც განაპირობა სიკვდილის უშუალო მიზეზი;
თუ „ა” ქვეპუნქტში ჩაიწერება პათოლოგიური პროცესი, ხოლო „ბ” ქვეპუნქტში ძირითადი ავადმყოფობის გართულება, მაშინ ძირითადი ავადმყოფობა იწერება „გ” ქვეპუნქტში, ხოლო „დ” ქვეპუნქტი აღარ შეივსება და ა.შ; 

 „ა”, „ბ”, „გ” და „დ” ქვეპუნქტებში ჩაწერილი ავადმყოფობა, მისი გართულებები და პათოლოგიური პროცესები ერთმანეთთან დაკავშირებული უნდა იყოს ეტიოლოგიურად და პათოგენეზურად;
თითოეული შევსებული ქვეპუნქტის გასწვრივ უნდა ჩაიწეროს ავადმყოფობის ან პათოლოგიური პროცესის მიმდინარეობის ხანგრძლივობა;
დიაგნოზის ჩაწერისას არ უნდა იქნას დაშვებული გაურკვევლობა, ზოგადი მინიშნებებითა და სიმპტომების აღნიშვნით შემოფარგვლა. საჭიროა მითითებულ იქნეს ავადმყოფობის ფორმა და სტადია;
თითოეულ სტრიქონში უნდა ჩაიწეროს მხოლოდ ერთი ავადმყოფობა, გართულება და პათოლოგიური პროცესი.

მე-14 პუნქტში იწერება სხვა მნიშვნელოვანი ავადმყოფობები ან პათოლოგიური პროცესები, რომლებიც ავადმყოფს ჰქონდა სიკვდილის მომენტში, მაგრამ ეტიოპათოგენეზურად არ იყო დაკავშირებული ძირითად ავადმყოფობასთან ან სიკვდილის უშუალო მიზეზთან. აღნიშნულ სვეტში შესაძლოა ჩაიწეროს ერთზე მეტი ავადმყოფობა. 
9. კითხვა:

უცხოელი მოქალაქის გარდაცვალების ან ახალშობილის უცხოელი მშობლების შემთხვევაში ვინ ქმნის ელექტრონულ სამედიცინო ცნობას.

პასუხი:

საქართველოს ტერიტორიაზე ნებისმიერი პირის დაბადებისა და გარდაცვალების ფაქტის რეგისტრაციას აკეთებს სააგენტო, შესაბამისად, მიუხედავად მშობლების, ან თავად ამ პირის, მოქალაქეობისა, სამედიცინო დაწესებულება მაინც აკეთებს შეტყობინებას, მის ხელთ არსებული მონაცემების მითითებით. უცხოელის შემთხვევაში აუცილებელია წარმოდგენილი პირადობის დამადასტურებელი დოკუმენტის სერიის (თუ ასეთი გააჩნია), ნომრის, გამცემი ორგანოს და გაცემის თარიღის მითითება შენიშვნის ველში. ამასთან აუცილებლად უნდა შემოწმდეს უცხოელის საქართველოში კანონიერად ყოფნის საფუძველი, კერძოდ, აქვს თუ არა მოქმედი ვიზა ან მოქმედი ბინადრობის მოწმობა.
10. კითხვა:

დაბადების ცნობის შევსებისას ქორწინების დამადასტურებელი დოკუმენტაცია, რომელიც საზღვარგარეთაა რეგისტრირებული რა სახის აღიარებას ექვემდებარება.
პასუხი:

საზღვარგარეთ გაცემლი დოკუმენტაციის აღიარება ამ შემთხვევაშიც მოხდება არსებული წესის მიხედვით - აპოსტილი, ლეგალიზაცია ან მხოლოდ თარგმანი. თუ დოკუმენტი ამ სახით არ იქნება წარდგენილი დაწესებულებას შეუძლია მიუთითოს - უცნობია.
იხილეთ ლინკი, თუ რომელი ქვეყნებიდნ წარმოდგენილი დიკუმენტაცია საჭიროებს აპოსტილით დამოწმებას    http://en.wikipedia.org/wiki/Apostille_convention ), ამასთან ამ ქვეყნების  და დსთ–ს წევრ სახელმწიფოების (რუსეთი, სომხეთი, უკრაინა და ა.შ.) გარდა ყველა ქვეყანას ჭირდება ლეგალიზაცია.
11. კითხვა:
თუ ახალშობილის მშობლებს არ გააჩნიათ ქორწინების მოწმობა, შესაძლებელია თუ არა მშობლების მოთხოვნით ახალშობილისთვის მამის გვარის მინიჭება და ივსება თუ არა ამ შემთხვევაში მამის მონაცემები?

პასუხი:

თუ ამშობლები ოფიციალურად არ იმყოფებიან  ქორწინებაში, ახალშობილს უნდა მიენიჭოს დედის გვარი, ხოლო მამის მონაცემები არ შეივსება. შემდგომში მშობლებს შეუძლიათ კანონით დადდენილი წესით მოითხოვონ ბავშვის გვარის შეცვლა.
12. კითხვა:

სუროგატი მშობლების შემთხვევაში ვისი მონაცემებით ივსება ელექტრონული ცნობა დაბადების შესახებ.

პასუხი:


სამედიცინო შეტყობინება ივსება სუროგატის მონაცმებით, ვინაიდან სამედიცინო დაწესებულება ცნობით ადასტურებს გარკვეული პირის მიერ ბავშვის გაჩენის ფაქტს, ხოლო გენეტიკური მშობლები უკვე სააგენტოში, ქვემოთ მითითებული მონაცემებით ახდენენ დაბადების აქტში თავისი მონაცემების დაფიქსირებას. 
გასათვალისწინებლია ის ფაქტიც, რომ შესაძლებელია სამედიცინო დაწესებულებამ საერთოდ არ იცოდეს სუროგაციის ფაქტის შესახებ და მან მშობიარე მიიღოს როგორც გენეტიკური მშობელი. ამიტომ სასურველია სუროგაციის შემთხვევის არსებობისას, თუ სამედიცინო დაწესებულებისათვის ცნობილია სუროგაციის შესახებ, შენიშვნის გრაფაში მიუთითოს, რომ ბავშვი დაბადებულია სუროგაციის შედეგად და მიეთითოს გენეტიკური მშობლების მონაცემები, მაგრამ შეტყობინება მაინც იგზავნება გამჩენ ქალზე ანუ ,,სუროგატზე’’.
სააგენტოს ტერიტორიულ სამსახურში, გენეტიკური მშობლების მიერ ბავშვის დაბადების მოწმობის მისაღებად, დამატებით წარდგენილ უნდა იქნეს:

ა) ემბრიონის იმპლანტაციის ფაქტის დამადასტურებელი სამედიცინო საბუთი, რომელიც გაცემულია ემბრიონის ჩასახვისთანავე;
ბ) ბავშვის გამჩენ ქალსა და გენეტიკურ მშობლებს შორის დადებული ხელშეკრულების დედანი, დამოწმებული სანოტარო წესით. (’’სამოქალაქო აქტების რეგისტრაციის შესახებ’’ საქართველოს კანონი, მუხ.34.)

13. კითხვა:

მკვდრადშობილი (მკვდრადშობილი ან 3 წუთზე ნაკლები სიცოცხლის ხანგრძლივობით) ბავშვის შემთხვევაში ივსება მხოლოდ ცნობა დაბადების შესახებ, მხოლოდ ცნობა გარდაცვალების შესახებ, თუ ორივე.
პასუხი:

მკვდრადშობილის შემთხვევაში, სააგენტოსათვის ხდება მხოლოდ დაბადების ცნობის გაგზავნა, სადაც ჩანს, ასევე, მკვდრადშობადობის ფაქტი. თავისმხრივ, სააგენტო ახდენს დაბადების აქტის ჩანაწერში მისთვის მხოლოდ პირადი ნომრის მინიჭებას და არ ახდენს გარდაცვალების ფაქტის რეგისტრაციას. (მკვდრადშობილი და სიცოცხლის პირველ კვირას გარდაცვლილი ბავშვების დაბადების რეგისტრაცია)

1. ჯანმრთელობის დაცვის დაწესებულების ხელმძღვანელი ვალდებულია მკვდრადშობილი ან სიცოცხლის პირველ კვირას გარდაცვლილი ბავშვის შესახებ 3 დღის ვადაში განაცხადოს სამოქალაქო აქტების რეგისტრაციის ორგანოში.


2. მკვდრადშობილი ბავშვის რეგისტრაცია ხდება დაბადების აქტის ჩანაწერში მისთვის მხოლოდ პირადი ნომრის მინიჭებით, შესაბამისად აღნიშვნით "ბავშვი გარდაცვლილი დაიბადა" ან "ბავშვი გარდაიცვალა მშობიარობის დროს". გარდაცვალების რეგისტრაცია ასეთ შემთხვევაში არ ხდება.


3. თუ ბავშვმა დაბადების შემდეგ არანაკლებ 3 წუთისა იცოცხლა, ხდება მისი როგორც დაბადების, ისე გარდაცვალების რეგისტრაცია და ასეთ შემთხვევაში გაიცემა მხოლოდ გარდაცვალების მოწმობა.’’სამოქალაქო აქტების რეგისტრაციის შესახებ’’ საქართველოს კანონი. მუხ.32)

14. კითხვა:

როგორ მივუთითოთ გარდაცვალების მიზეზი, თუ მის დასადგენად გვამი 5 დღეზე მეტი ხანგრძლივობის ექსპერტიზას მოითხოვს.

პასუხი:

ასეთ შემთხვევაში, სიკვდილის მიზეზად მიეთითება ის სავარაუდო მიზეზი, რის მითითების შესაძლებლობასაც იძლევა კლინიკური სურათი, ან მიეთითება სიკვდილის მიზეზი - უცნობია.
�კარი იქნება თუ გარდაცვალებაში შენიშვნაში მიუთითებენ დაბადების ცნობის ნომერს  და თარიღს, ვინაიდან სააგენტოს მიერ იდენტურობა დადგინდეს და პირადი ნომერი გადავუტანოთ, თორემ ისე დაბადება ცოცხლად დაგვრჩება და ბმა არ ექნება გარდაცვალებასან, გარდა ამისა კარგი იქნება თუ ერთ დღეს ხდება ყველაფერი ჯერ დაბადების პასუხს დაელოდონ და მერე გამოუშვან გარდაცვალება 5 დღეში ყველა შემთხვევაში ჩაეტევიან თუ დროზე გვაცნობეს, ჩვენ მიღებისთანავე ვარეგისტრირებთ.  გარდა ამისა მემგონი მოგვიწევს როგორც ტყუბების შემთხვევაში გავაკეთეთ ისეთი რამე ველის მოფიქრება, რომ ცნობები ერთ სამსახურში წავიდეს. ეს უფროს საჭიროა ერთ დრეს დაბადებისა და გარდაცვალების დროს. 


�კარგი იქნება ხაზი გაესვას რომ ორიგინალი არ გაატანონ, არის შემთხვევბი ორიგინალების გატანების. 





